
кўўЇэ —

кємўєл
кўўЇэ!»

Эрэйдээх этигэс

ДЬИКТИ-ДЬИИБЭ ДЬАїАЛ
Аныгы ўйэіэ асфальт суоллаах буолан хамаіатталар хаЇыатта-

рын хаЇыытаппытынан аЇара кєтўтэн Намґа киин почтаіа илдьэн
тўЇэрии ўгэскэ кубулуйан эрэр. Ол хаЇан тєннєн кэлэрэ биллибэт.
Дьэ, эмиэ дьикти-дьиибэ дьаЇал ўєдўйэн, хаЇыаппытын аны єрўў-
єрўў ылар буоллубут. Маны ким ўўннўўр-тэЇиинниир эбитэ буолла...

«Саха сирэ» хаЇыакка «хаЇыаппыт кэмигэр кэлбэт буолбута
уонтан тахса хонно» диэн баар чахчы суруллубутун ыарыылаах-
тык ылынан аны тєрўт да аіалбат буоллулар. Манан тугу ситиЇээ-
ри — кэлэр сыл аґардааіы хаЇыакка сурутуу аччыырыгар баіа-
раллар быЇыылаах. Эбэтэр Хамаіаттаіа сибээс отделениетын олох
да сабан, аны 2 тыЇыынча нэЇилиэнньэлээх хамаіатталар почта
єґєтўн туЇана, хаЇыаппытын ыла Нам сэлиэнньэтигэр ўчўгэй су-
буЇуу буолсукпут.

Дьэ, сатаіай салалта тєЇєіє кєнєрє буолла? Суруттарбыт киЇи
хаЇыата кэлбэтэх кўнўгэр туга эрэ итэіэс буола тўЇэрин
єйдєєбєттєрє бэрт дуу?

Г.С. Кокорев, Хамаіатта

Би Їи эх э х ор уй д уу лл а р

БЫСТАХ ЭРЭЙ СОТОРУ КЄНЎЄІЭ
Быйыл биЇиги ааіааччыларбыт суруйтарбыт «Эґсиэли» уонна

республика хаЇыаттара кинилэргэ тиэрдиллибэтин туЇунан хаста
да ўґўстўлэр. Ол курдук Нам с. олохтоохторо А. Соловьев, И. Кол-
пашников «Эґсиэли» хаЇыат кэлбэтин туЇунан эппиттэрэ. Нам с.
олохтооіо Г.Г. Протопопова хаЇыатын аіалбатахтарын туЇунан те-
лефоннаабыта. Чуолкайдаспыппыт тўмўгэр атын дьон почтовай
дьааЇыктарыгар угуллан хаалбыт этэ.

Маны таЇынан общественнай сурутааччыбыт А. Ксенофонтова
7 киЇиэхэ «Эґсиэли» хаЇыаты суруйтарбыта эмиэ кэлбэтэх этэ.
Хамаіатта олохтоохторо «Саха сирэ» кэлбэтэ диэн эрийбиттэрэ.
Никольскайтан «Кыым» хаЇыат хас да страницата суоіун туЇунан
иЇитиннэрбиттэрэ.

Маннык быЇыылар инникитин тахсыбаттарын туЇугар, ааіаач-
чыларбытыгар хаЇыат кэмигэр тиэрдиллэрин инниттэн СР феде-
ральнай почтовай управлениетын «Почта России» ФГУП филиа-
лын начальнигар В.С. Алексеевка хаЇыат тоіо тиэрдиллибэтигэр
эппиэтин биэрэрин кєрдєЇєн сурук ыыппыппыт.

Олунньу 17 кўнўгэр почта начальнига В.С. Алексеев маннык ис
хоЇоонноох хоруйу ыытта:

 «С начала подписной кампании на 1-е полугодие 2011 г. ФГУП
«Почта России» ввело новое программное обеспечение по оформ-
лению подписки «Подписка-Модуль», при котором заказы на пе-
риодические издания прямо, т.е. минуя ОПС Намцы, ежедневно
файлами отправляются в центральный сервер на дооформление в
г. Якутск в группу подписки ОСП Якутский почтамт УФПС РС(Я).

По нашему мнению программа недоразработана, и в связи с
введением этой программы УФПС сразу сделал сокращение штат-
ных единиц операторов по подписке почти во всех ОПС респуб-
лики, что привело к отсутствию надлежащего контроля и сверки
с группой подписки и из-за чего происходят недочеты по заказам
пропущенных файлов и задержки по поступлению газет с ОПС.
По этому поводу ОПС Намцы дважды обращалось с докладной к
начальнику ОПС Якутский почтамт УФПС РС(Я) об упорядоче-
нии поступления подписных периодических изданий.

Такая ситуация не только у нас, а в целом по республике. Были
опубликованы статьи об этом в республиканских изданиях. Наде-
емся, что это временное явление, и что УФПС примет соответ-
ствующие меры».

Бэлэмнээтэ В. РЫКУНОВА

Сокуону тутуЇуу — барыбыт эбээЇинэспит

ДЬИЭ СЫЛААС БУОЛУОХТААХ
Бу кўннэргэ биЇиги улууспутугар СР КиЇи быраабыгар болому-

очунай аппараатын отделын салайааччыта Николай Семенович
Бурцев уонна СР ис дьыалаіа министерствотын хомбуойдааЇыґґа
уонна анал учреждениелар ўлэлэрин тэрийэр отдел начальнига
Андрей Алексеевич Савкин тахсан улууспут ИДьО-ын саґа на-
чальнигын Р.А. Седалищевы кытта кєрўстўлэр. Отдел ўлэтин-хам-
наЇын, дьиэ-уот туругун, итиинэн хааччыллыытын билсистилэр.
Гражданнар быстах кэмґэ тутуллар (хаайыллар) изолятордары-
гар (ИВС) сылдьан камералары кэрийэн кєрдўлэр. Онно сытааччы-
лары сирэй кєрсєн кэпсэттилэр, усулуобуйа, сыЇыан хайдаіын ый-
ыталастылар.

Хаайылла сытааччылар: милиция сотрудниктарын єттўлэрит-
тэн ханнык да ыгыыны-тўўрўўнў, куруубай сыЇыаны, быраабы
кўємчўлўўр дьайыылары кєрсўбэттэрин, элементарнай усулуобуй-
анан хааччыллалларын, туох да ўґсўўлэрэ, туруорсуулара суо-
іун, арай камералара тымныытын кэпсээтилэр. Баар балаЇыанньа-
ны сиЇилии билсэн, кєрєн-истэн баран бэрэбиэркэлээччилэр отдел
дьиэтэ итиинэн ситэри хааччыллыбат эбит, онон бу итэіэЇи туора-
тыыны туЇааннаах тэрилтэлэргэ, салайааччыларга туруорсан, сыс-
пакка-соспокко быЇаарарга диэн тўмўктээЇини оґордулар.

ХаЇан да, туохха да сигэнэн киЇи бырааба хааччахтаныа-
кўємчўлэниэ суохтаах. Онон киЇи олоіор, доруобуйатыгар кутта-
лы ўєскэппэт усулуобуйа мэлдьи баар буолуута ситиЇиллиэхтээх,
тэриллиэхтээх.

Иннокентий ИВАНОВ,
СР киЇи быраабыгар боломуочунай

общественнай бэрэстэбиитэлэ

БЭІЭїЭЭ...  БЎГЎН...  САРСЫН...
Улуус баЇылыгын мунньаіыттан бэлиэтээЇиннэр

Барытын кыайыаіым,
             барытын сатыаіым,
Олох очурдарын этэґґэ
                               туоруоіум,
Атыттартан туох да
                           уратым суох,
Мин тэґнээхпин, санаам
                                   кўўстээх,
– бу Дима Потапов толоруу-

тугар “Санаам кўўЇэ” диэн ырыа
тыллара. 11 саастаах, церебраль-
най паралич диэн ыарахан диаг-
нозтаах кырачаан Диманы
ааіааччылар кўєх экранынан
кєрєн, хаЇыаттан ааіан билэр,
дууЇаны долгутар, сўрэіи хам-
сатар ырыатын истибит буолу-
охтааххыт. Оіолуу ып-ыраас,
намчы куоластан кутуллар
кўўстээх тыллар киЇи сўрэіин
ордук аймыыллар. Саастыыла-
ахтарын тэґэ кўнў кытта тэґґэ
сырсар, кўлэр-ўєрэр оонньуур
кыаіа сарбыллыбыт Дима, бу
кўн сиригэр туохтааіар да хаа-
мыан баіарар. Ону улахан опе-
рация быЇаарар.

Маныаха Саха государствен-
най циркэтин салайааччылара
Марфа уонна Сергей Расторгу-
евтар кырачаан киЇи ыарахан
балаЇыанньатын єйдєєн, кўўс-

кємє, єйєбўл буоллулар.
Олунньу 25 кўнўгэр Саха

циркэтигэр Дима Потапов айар
концера ыытыллыаіа. Манна ки-
ирбит ўп уол операциятыгар ту-

Їаныллыаіа. Бу кўн сахабыт эс-
традатын биллэр ырыаЇыттара,
ўґкўўЇўттэрэ, циркэ артыыста-
ра кыттыыны ылыахтара. Кини-
лэр истэригэр Намтан “Кустук”
оіо саадын иЇинэн ўлэлиир

“Улыбка” оіо цирковой студия-
та (сал. М.А. Уваровская) баар. Бу
дьоЇун аЇымал  концерга кыт-
тар буолбуттарын студия салай-
ааччыта Мария Алексеевна киэн
тутта кэпсиир. Иитиллээччилэр
Дима ырыатын доіуЇуолугар
цирковой элеменнэри
кєрдєрўєхтэрэ. Манан кинилэр
биир саастыылаахтарын
єйўєхтэрэ, кини доруобуйата
кєнєрўгэр дьоЇун кылааттарын
киллэриэхтэрэ.

Студия номнуо тохсус сылын
утумнаахтык ўлэлиир. Билиґ-
ґитэ икки бєлєіўнэн 20 оіо дьа-
рыктанар. Сылтан сыл мааста-
рыстыбалара ўрдээн, сайдан
иЇэр. Араас конкурстарга сити-
Їиилээхтик кыттан улуустарын
аатын инники кўєґґэ туталлар.
Онон улахан, ўрдўк  таЇымнаах
тўЇўлгэлэргэ ыґырыллаллара
ўксээтэ.

Ол да иЇин “Кўн киЇитэ
кємўскэс, айыы киЇитэ аЇыны-
гас” диэн санаанан салайтаран
бўтўн республика таЇымыгар
ыытыллар аЇымал концерга
кыттыстахтара.

Л. УВАРОВСКАЯ

Кў н ки Їит э кє мў с кэ с ,  а й ыы  ки Їи тэ  а Ї ын ыг а с

БИИР СААСТЫЫЛААХТАРЫН ЄЙЄЄН

Ис дьыала отделын началь-
нига Р.А. Седалищев ааспыт нэ-
диэлэіэ ис дьыала министерство-
тын коллегиятыгар сылдьыбыт.
Манна 3 сўрўн боппуруос
дьўўллэЇиллибит. Ол курдук
кулун тутар 1 кўнўттэн милиция
полиция диэн уларыйыыта, ГАИ
ўлэтэ, 2011 сыл 1 ыйын тўмўгэ.
Олунньу 17 кўнўгэр терроризмы
утары улахан республиканскай
ўєрэтии ыытыллыбыт. Манна
правительство председателин
солбуйааччы Анатолий Скры-
быкин кыттыыны ылбыт. Сыл
устата єссє маннык 5 улахан
ўєрэтии ыытыллыахтаах. Бу нэ-
диэлэіэ ис дьыала отдела респуб-
ликатааіы олимпиаданан уонна
правительство отчуотунан сибэ-
эстээн кўўЇўрдўллўбўт вариа-
нынан ўлэлиэіэ.

*  *  *
Ааспыт нэдиэлэіэ ОГПН-ґа

ўрдўкў салалтатыттан бэрэби-
эркэ кэлэн барбыт. Бэрэбиэркэ-
лээччилэр сўрўннээн ойууртан
чугас сытар нэЇилиэктэр баЇа-
артан куттала суох буолуулары-
гар боліомтолорун уурбуттар.
Нам улууЇугар ойууртан чугас

сытар 6 нэЇилиэк баар. Бу нэЇи-
лиэктэргэ баЇаартан куттала
суох буолууга паспорт оґоЇул-
луохтаах.

*  *  *
Планеркаіа саґа баЇылык

солбуйааччытын билиЇиннэрди-
лэр. Ол курдук улуус баЇылы-
гын социальнай боппуруостарга
солбуйааччынан Попов Иван Ро-
манович анаммыт. Кини бу инни-
нэ Хатырык орто оскуолатын
директорынан ўлэлээбитэ.

*  *  *
БиЇиги улууспутугар рес-

публикатааіы ўєрэнээччилэргэ
аналлаах олимпиада буола турар.
Олунньу 21 кўнўгэр бу олимпи-
адаіа кэлбит киин техническэй
ВУЗ-тар бэрэстэбиитэллэрэ
улуус баЇылыгын кытта
кєрўстўлэр.

*  *  *
Олунньу 22 кўнўттэн 25

кўнўгэр диэри улууска прави-
тельство отчуота саіаланна.
Правительствоттан кэлбит
бєлєіў правительство председа-
телин солбуйааччы Ф.В. Габыше-
ва салайар.

*  *  *

Нам улууЇа тыа хаЇаайысты-
батыгар эксперимеґґэ киирэ-
ринэн тыа хаЇаайыстыбатын
министерствотын кытта сєбўлэ-
Їиигэ илии баттаЇыллыбыт, бо-
ломуочуйа бэриллибит, харчы-
та ылыллыбыт, докумуона ситэ-
риллэн оґоЇуллубут.

*  *  *
Ааспыт субуотаіа Саха рес-

публикатын бастакы президенэ
М.Е. Николаев Нам улууЇугар
кэлэ сылдьыбыт. Аппааны нэЇи-
лиэгэр И.Е. Винокуров музейы-
гар сылдьыбыт, нэЇилиэктэри
кэрийбит, педколледжка препо-
давателлэри, студеннары кытта
кєрсўбўт. Инники ўлэіэ сўбэлэ-
ри биэрбит.

*  *  *
Нам улууЇугар партия рай-

комун 1-кы секретарынан ўлэ-
лээбит Степан Николаевич Пла-
тонов быйыл тєрєєбўтэ 80 сыла
буолар. Бу даатаны улууска бэ-
лиэтиир туЇунан улуус баЇылы-
га А.И. Ильин эттэ. Маны таЇы-
нан быйыл Нам улууЇугар И.Е.
Винокуров сыла биллэриллиби-
тинэн бары тэрилтэлэргэ кини-
эхэ аналлаах тэрээЇиннэри
ыыталларыгар сорудахтанна.

Бэлиэтэннэ В. РЫКУНОВА

Єрєбўл кўн сарсыардаттан
улуус киинин уулуссаларынан
автобустар, массыыналар быыс-
тала суох субуруспуттара. Бу кўн
ўгэскэ кубулуйбут, 6-с тєгўлўн
ыытыллар математика, физика,
химия предметтэригэр респуб-
ликатааіы олимпиаданы тэрий-
ээччилэр, кўрэхтэЇиигэ кытта-
аччылар кэлитэлээбиттэрэ. Бас-
такы кўн республика 16
улууЇуттан 406 ўєрэнээччи кэл-
битэ бэлиэтэммитэ, бу сыыппа-
раттан 68-Їа Нам улууЇун оіоло-
ро.

Биир бастакы былаа а ки-
ирбит тэрээЇининэн РФ техни-
ческэй хайысхалаах ўрдўк ўєрэх
кыЇаларын представителлэрин
кытта ўєрэнээччилэр быЇа кэп-
сэтиилэрэ буолар. Бу кэпсэтии
2№-дээх НОПО актовай саала-
тыгар, итиэннэ икки кєрўдўєр
фойетыгар ыытылынна. Бу ўс
сири кўєх экранынан ситимнээн
"лыык" курдук ўгўс киЇини хап-
тылар. Бириэмэтигэр лоп-бааччы

саіаламмыт кэпсэтии бэрт сэр-
гэхтик ааста. Олимпиада туЇу-
нан, кэлбит ыалдьыттары Нам
улууЇун ўєрэх управлениетын
салайааччыта В.Н. Дьяконова би-
лиЇиннэрдэ.  Ити кэнниттэн
оіолор утуу-субуу интэриэЇир-
гиир боппуруостарын туоЇулас-
пытынан бардылар. Биир баста-
кынан Дьокуускай куорат 2-с
№-дээх оскуолатын ўєрэнээччи-
тэ Иван Протопопов атомнай
энергетикаіа бакалавры ааЇан,
ханнык магистратуралар баалла-
рын, хайдах ўєрэниэххэ сєбўн
ыйытта.

Салгыы кўрэхтэЇээччилэр
Саха сириттэн сылдьар оіолор
киин ўєрэх кыЇаларыгар туох
ыарахаттары кєрсєллєрўн, атын
ўєрэххэ кєЇўў, Обнинскай куо-
ракка хайдах тиийэр туЇунан
ымпыгар-чымпыгар тиийэ ыйыт-
тылар. Маны таЇынан, буолаары
турар олимпиада хайдах быЇы-
ылаахтык ыытылларын, экзамен
программатын, калькулятор

Ў є р э х т э э Ї и н  э йг э т и г э р

ОЛИМПИАДА САІАЛАННА
кє ўллэниэн сєбўн интэриэЇир-
гээтилэр. Кэлбит бэрэстэбиитэл-
лэр хас биирдии боппуруостарга
чопчу эппиэт биэрдилэр. СР пре-
зиденин иЇинэн кадрдары бэлэм-
ниир, билгэлиир, аттаран туруо-
рар департамент салайааччыты-
гар А.П. Слепцовка ўгўс
боппуруос киирдэ. Ол курдук,
департамент нє ўє хайдах
ўєрэххэ киириэххэ сєбўн, хаЇан
докумуоннары туталларын, сти-
пендия тєлєбўрўн о.д.а ыйытыы-
ларга эппиэт биэрдэ.

Кэпсэтии кэмигэр оіолор
билбэттэрин, мунааралларын
чуолкайдаатылар. Кырдьык да,
ўєрэнээччилэр инники кэскил-
лэригэр сыал туруоруммуттара,
олимпиадаіа ситиЇиилээхтик
кыттарга бэлэмнэммитэрэ єтє
кєстєр. Кинилэргэ хас биирдии-
лэригэр ситиЇиилэри баіарыах-
хайы .

Бэлиэтэннэ
М. САВВИНОВА

Бу бырааЇынньык 1918 сыл-
тан ыла бэлиэтэнэр. Тўгэнинэн
туЇанан дойдубут ааспыт сыл-
ларын историятын эдэр кєлўєнэ
гражданнарбытыгар анаан сэгэ-
тэн кєрўєххэ.

1917 сыллааіы Октябрьскай
социалистическай революция
кыайбытын кэннэ, аіыйах ый
ааЇаат, 1918 сыл саґатыгар но-
руот комиссардарын сэбиэтэ ра-
бочай-бааЇынай КыЇыл Армия-
тын уонна Флотун тэрийэр ту-
Їунан Декрети
ылыммыта.  Саґа
КыЇыл Армия албан
ааттаах историята
маґнайгы тэрилли-
бит кўнўттэн кыай-
ыынан саіаламмыта.
Ол курдук, кини 1918
с. олунньу 23 кўнўгэр
Псков уонна Нарва
куораттар тастары-
гар кимэн иЇэр кай-
зеровскай Германия
сэриилэрин урус-
халлаан чаіылхай
кыайыыны ситиспи-
тэ. Онтон ыла бу кўн
Советскай Армия
уонна Муоратааіы
байыаннай Флот
ўєскээбит кўнўн бы-
Їыытынан 1992 с. ди-
эри бэлиэтэнэрэ, 1993 сылтан
ыла кини Российскай Федера-
ция ўрдўнэн Аіа дойду
кємўскээччилэрин бырааЇыннь-
ыга дэнэн бэлиэтэнэр.

Сэбиэскэй былаас бастакы
сылларыгар Саха сириттэн соіу-
руу КыЇыл Армияіа ыґырыл-
лан сулууспалааЇын суоіун тэґэ
этэ. Арай 1939 с. 7 оройуонтан уон-
на куораттан 321 киЇи Армияіа
ыґырыллыбыта биллэр. Нєґўє
сылыгар 412 киЇи ыґырыллы-
быт. 1941-1945 сс. Аіа дойду Улуу
сэриитэ саіаланыаіыттан бўтўєр
дылы барыта 62091 эр киЇи Кы-
Їыл Армия кэккэтигэр
ыґырыллыбыт. Кинилэри сэргэ
418 дьахтарга бэбиэскэ тутта-
рыллыбыт. Ийэ дойду кємўскэ-
лигэр КыЇыл Армияны кытта
сэбиэскэй норуот бўттўўнэ ту-
руммута. Сэрии ыар, быЇаарыы-
лаах сылларыгар сэбиэскэй бу-
ойуннар туохха да тэґнэммэт
хорсун быЇыыны, бэйэни хары-
стаммат эр санааны, Ийэ дойду-
га муґура суох бэриниилээх бу-
олууну кєрдєрбўттэрэ. 11 тыЇы-
ынчаттан тахса буойун Советскай
Союз Геройун аатын ылбыта. 7
мєлўйўєнтэн тахса киЇи уордь-
аннарынан, мэтээллэринэн наіа-
раадаламмыттара.

Саха сирин ньургун уолатта-
ра Ийэ дойдуларын хорсуннук
кємўскээбиттэрэ. 2300 буойун
бойобуой уордьаннарынан, мэтэ-
эллэринэн наіараадаламмыта. 5
киЇи «Слава» уордьанын ўс сте-
пенин ылар чиэскэ тиксибитэ.
Советскай Союз Геройун ўрдўк
аата 24 буойуґґа иґэриллибитэ.

Советскай Сэбилэниилээх
кўўстэр бэйэлэрин Аіа дойдула-
рын кєґўлўн уонна тутулуга
суох буолуутун фашистскай ха-
лабырдьыттартан кємўскээбит-
тэрин таЇынан Европа дойдула-

рын босхолуур соруктарын чи-
эстээхтик толорбуттара. Хара
дьай єстєєіў бэйэтин уораіайы-
гар — Берлиґґэ тиийэн ўлтў
сынньан Кыайыы кыЇыл была-
аіын тэлээрдибиттэрэ.

Российскай Федерация би-
лиґґи Сэбилэниилээх Кўўстэ-
рэ урукку КыЇыл Армия албан
аатын, ўтўє ўгэстэрин, Ийэ дой-
дуга муґура суох бэриниитин,
героическай историятын утум-
нааччынан, саліааччынан буо-

лар. БиЇиги дойдубутугар урут
да, билигин да буойун норуот
дириґ убаастабылын, билинии-
тин ылара, ылар. Тєрєєбўт дой-
дуну кємўскээччи ыарахан уон-
на кутталлаах идэтэ саамай
ытык эбээЇинэЇинэн ааіыллара,
ааіыллар.

Билиґґи кэмґэ былаас бары
салаатыгар «Аіа дойдуну
кємўскээЇин ытык иэс» диэн
єйдєбўлў обществоіа тиэрдии,
сєргўтўў соруга сытыытык ту-
рар. Онно сўрўн миэстэни эдэр
кєлўєнэни байыаннай-патрио-
тическай иитии ылар. Тєрєєбўт
дойдуну, бэйэ норуотун уонна
государствотын, кини Сэбилэни-
илээх кўўстэрин таптааЇын,
киэн туттуу иэйиитэ ўєскээЇи-
нигэр кыЇамньылаах, дьаныар-
даах ўлэ барыахтаах. Ыччаты
єй-санаа, эт-хаан єттўнэн байы-
аннай сулууспаіа кичэйэн бэ-
лэмнээЇиґґэ улахан боліомто
ууруллуохтаах. Онно дьиэ кэр-
гэн, оскуола, иитэр тэрилтэлэр,
общество оруоллара улахан.

Соторутааіыта СР байыан-
най Комиссариатын Намнааіы
отделын начальнигын э.т. Л.П.
Брызгалованы уонна призыв
отделын начальнига М.И. Око-
нешникованы кытта сэЇэргэстим.

2009 сыл муус устар ыйыт-
тан Россия ўрдўнэн байыаннай
комиссариаттарга реформа буо-
лан кэккэ тэрээЇин-штатнай
мероприятиелар ыытыллыбыт-
тар. Ол тўмўгэр улууспут байы-
аннай комиссариатын оннугар
Саха республикатын БК-ын Нам
улууЇунааіы отдела тэриллибит.
Онон сибээстээн военком байы-
аннай дуоЇунастара гражданс-
кай персоналынан солбуллубут-
тар. Отдел штатнай ўлэЇиттэрин
ахсаана аччаабатах.

Сыл аайы сааскы, кўЇўґґў

призывка ортотунан 300-кэ киЇи
хабыллар. Олортон доруобуйа-
ларын туругунан элбэх киЇи сы-
ыйыллар эбит. Холобур, сўрэх,
куртах ыарыытынан, ыйааЇын-
нара эппиэттээбэтинэн сыыйыл-
лыбыттар 40% ылаллар. Итилэр
кэннилэриттэн хаан, тымыр
ыарыытынан ыалдьааччы,
ўЇўскэ эндокриннай ыарыыла-
ахтар, тєрдўскэ психикалары-
гар оіустарыылаахтар, бэЇискэ
ньиэрбэ ыарыытынан ыалдьаач-

чылар аіыйаіа суох-
тар.

Байыаннай сулу-
успа кэмэ кылгаабы-
тынан Сэбилэниилэ-
эх Кўўстэргэ
ыґырыллыахтаах
контингены началь-
най байыаннай бэ-
лэмнээЇин уонна эт-
хаан, єй-санаа
єттўнэн сайынна-
рыы ирдэниллэр.
Ону  олоххо киллэ-
риигэ бары сўЇўєх
ўєрэх тэрилтэлэрин
эбээЇинэстиир РФ
оборонатын, ўєрэіин
уонна наукатын ми-
нис терст воларын
холбоЇуктаах бири-
кээЇэ 2010 с. олунньу

24 кўнўгэр тахсыбыт. Онон госу-
дарство таЇымыгар ўєскээбит
бєрўкўтэ суох балаЇыанньаны
мантан инньэ тосту кєннєрєргє
боліомто ууруллар буолла.

ЎлэЇиттэр этэллэринэн улу-
ус ыччаттара биллэриллэр при-
зывтарга кєхтєєхтўк, чахчы ба-
іаран туран кэлэллэр эбит. Ол
эбэтэр Ийэ дойдуларыгар ытык
иэс хайаан да тєлєнўєхтээіин
ўгўстэр бигэтик ылыналлар,
єйдўўллэр. Сулууспаттан куоту-
нуу биир да тўбэлтэтэ тахсыба-
тах. Контрагынан сулууспалыан
баіалаах элбэх эбит да ўгўстэр
ирдэбилгэ сєп тўбэспэккэ бар-
баттар. Ол курдук 2009 с. 4, 2010
с. 3 эрэ киЇи контрагынан сулу-
успаіа ылыллыбыттар. 2010 с.
ўрдўкў байыаннай ўєрэх тэрил-
тэтигэр 2 киЇи ўєрэниэхтэрин
баіарбыттар эрээри медицинс-
кэй комиссияны кыайан ааспа-
тахтар. Ол да буоллар Намнааіы
отдел сыл аайы байыаннай при-
зыв былаанын 100% толоро, Рос-
сия Сэбилэниилээх кўўстэригэр
эдэр-чэгиэн ыччаттары ыыта
олорор эбит.

Мантан  инньэ иитэр-ўєрэтэр
тэрилтэлэргэ начальнай байы-
аннай бэлэмнээЇин хаачыстыба-
лаахтык бардаіына, уочаратта-
ах призывтарга бары єттўнэн
сиппит-хоппут, билиилээх-
кєрўўлээх ыччат ўксўє диэн
эрэнэллэр.

БиЇиги бу кўнў бэлиэтээн ту-
ран Аіа дойду эйэлээх олоіун,
тутулуга суох буолуутун уонна
Албан аатын туЇугар олохторун
толук уурбут, ытык иэстэрин
чиэстээхтик толорбут ааспыт
кэм буойуннарыгар дириґ уба-
астабылбытын, уіараабат истиґ
махталбытын биллэрэбит, кини-
лэргэ сўгўрўйэбит, кинилэринэн
єрўў киэн туттабыт.

ДОЙДУНУ КЄМЎСКЭЭїИН — ЫТЫК ИЭС

БиЇиги, Чернышевскай
уулусса 3 N-дээх дьиэтин олох-
тоохторо, олунньу 23 кўнўнэн —
Россия Сэбилэниилээх Кўўстэ-
рин Албан аатын, модун кўўЇўн
кэрэЇэлиир норуот бўттўўн бы-
рааЇынньыгынан Семен Ивано-
вич Бережневу, биЇиги дьиэбит
ис-тас єттўн хомуйуутун, оґоЇу-
утун ылыммыт чааЇынай пред-
приниматели, уонна кини дьоіус
тэрилтэтин ўлэЇиттэрин эіэрдэ-
лиэхпитин баіарабыт.

Бу ўлэіэ бэриниилээх, истиґ
сыЇыаннаах дьон биЇиэхэ бый-

ыл элбэіи оґорон ўєртўлэр,
подъезтарбыт ааннарын,
тўннўктэрин уларыттылар, саґа
сырдык уот тардан ўлэ ыытты-
лар. БиЇиги туспутугар ахсаабат
эйэіэс кыЇамньыларын иЇин
махталбытын тиэрдэбит, эр са-
наалаах хорсун хоодуот дьон
бырааЇынньыга єрўў эйэлээх
уонна ўєрўўлээх буолуохтун
диэн баіа санаабытын этэбит.

Нам с., Чернышевскай уул.
3 N-дээх дьиэтин

 олохтоохторо

 А І А  Д О Й Д У  КЄ М Ў С КЭ Э Ч Ч И Л Э РИ Н  КЎ Н Ў Н Э Н !

Аіа дойдуну кємўскээччи-
лэр кўннэригэр анаан оіо сааЇым
оскуолатааіы кэмнэрин ахта са-
нааммын суруйарга сананным.
Урукку єттўгэр оскуолаіа
«НВП» (начальнай военнай под-
готовка) уруога олус интэриэЇи-
нэйдик ыытыллара. Бу уруок
ўгўс уол оіоіо ўтўє єрўттэри
аіалбыт буолуохтаах. Ол кур-
дук, кўўстээх санааны, бэйэ кы-
аіын, кўўЇўн тўмўўнў, тєрєєбўт
дойдуга тапталы, харыстааЇы-
ны, ыарахантан чаіыйбат буолу-
уну о.д.а. Бу барыта уол оіо ар-
мия кэккэтигэр сулууспалыы-
рыгар тєЇєлєєх кємє буолбута
буолуой?!

Тўгэнинэн туЇанан элбэх уол
оіо махталын ылбыт Ўєдэй орто
оскуолатыгар НВП учууталы-
нан єр сылларга таЇаарыылаах-
тык ўлэлээбит П.М. Местников
туЇунан сырдатан ааЇыахпын
баіарабын. Кинини ўєрэппит
оіолоро истиґник ахталларын,
ўтўє тылынан кэпсииллэрин ис-
тэбин. Кинини кєнє,  чиргэл
уґуохтаах, чахчы байыаннай-
дыы кєрўґнээх туттан-хаптан
хаампыт, киЇиэхэ, оіоіо тиийим-
тиэ, хойуу, чєллєркєй куоласта-
ах, киЇи быЇыытынан оіолорго
ўтўє, ўчўгэй сыЇыаннаах учуу-
талынан билэбин. Петр Михай-
лович курдук учуутал тарбахха
баттанара буолуо. Уопсай байы-
аннай устаабы уолаттарга ди-
риґник ўєрэппитэ. Сулууспала-
аччылар эбээЇинэстэрин, байы-
аннай званиелары, строевой
хаамыы бэрээдэгин, приемна-
рын, бастакы кємєнў оґорууга,
тутта-хапта, таґна-сапта сылдь-
ыыга, араас моЇоллору туораа-
Їыґґа о.д.а. уол оіо, оннооіор
кыргыттар оскуоланы бўтэрэл-
лэригэр элбэіи билэн тахсалла-
ра.

Маны таЇынан сўрдээх интэ-
риэЇинэй, иитэр-ўєрэтэр анал-

лаах кылаастарынан кўрэхтэЇи-
илэри, тэрээЇиннэри ўрдўк та-
Їымнаахтык тэрийэн ыытара. Ол
курдук байыаннай ўєрэтэр кии-
нэлэр, строевой хаамыылар,
сыал ытыытыгар кўрэх, бириэ-
мэіэ байыаннай таґаЇы таґныы,
автоматы ыЇыы, таґыы, строе-
вой устаапка викториналар, тэт-
тик боппуруостар — бу барыта
Петр Михайлович ўєрэппит-
ииппит кыЇатыттан єйдєєн ха-
албыт тўгэннэрим. Кини ииппит
оіолоро, армия кэккэтигэр сулу-
успалаабыт уолаттар чахчы онно
бэлэмнээх тиийбиппит диэн
махтана саныыллар. Офицер,
сержант, прапорщик, старшина
званиетын ылбыттар ўгўстэр.
Билигин кинилэр нэЇилиэктэ-
рин, улуустарын, республикала-
рын ааттатар чахчы бэйэлэрин
кыанар бастыґ спортсменнар,
салайааччылар, ис дьыала, ГАИ
ўлэЇиттэрэ, ўрдўк байыаннай
званиелаахтар эмиэ бааллар.
Оттон 90-с сылларга Советскай
Союз ыЇылларыгар бу ўєрэіи
суох гыммыттара.

Билигин тоіо ўгўс оіолор су-
лууспалыы барыахтарын баіар-
баттарый? Бастатан туран, олох
содулуттан дии саныыбын, ик-
киЇинэн армияіа бэлэмэ суох
оіолору иитэн таЇаарарбытыт-
тан. Арай бу кэлин «Ўрўґ
Уолан» чааЇын оскуолаларга
киллэрбиттэрэ биЇирэнэр. Ман-
на даіатан этиэхпин баіарабын,
бу предмети урукку НВП уруо-
гун программатыгар олоіуран
дириґэтэн ўєрэтиэххэ, оччоту-
гар уол оіо, эр киЇи оруола ўрдўє
уонна чахчы олоххо бэлэмнээх,
Ийэ дойдуларын чиэЇин
кємўскўўр гражданнар иитил-
лэн тахсыахтара.

Е.А. ЭВЕРСТОВА,
Ўєдэй дьаЇалтатын

специалиЇа

БАЙЫАННАЙ ЎЄРЭІИ
СЄРГЎТЎЄХХЭ

Саха республикатын
саллааттар уонна матростар
тєрєппўттэрин комитетын

Саха сирин дьахталларыгар,
ийэлэригэр

А ї А І А С
С У Р У Г А

2011 сыл алтынньы 24
кўнўгэр «Саха республикатын
саллааттар ийэлэрин комитета»
региональнай общественнай тэ-
рилтэ тєрўттэммитэ 20 сылын
туолар.

20 сыл — кырата суох уонна
тўмўк таЇаарарга тоіоостоох
кэм. ДьоЇун тўмўгўнэн комитет
ўлэтигэр аналлаах кинигэни та-
Їаарыы буолуон сєп. Бу кинигэіэ
биЇиги кўннээіи сыралаах ўлэ-
бит бары тўЇўмэхтэрин, Ийэ
дойдуларын иннигэр ытык иэс-
тэрин толоро армияіа барбыт
уонна тєннўбэтэх оіолорбут аат-
тарын киллэриэхпит. Бу ўтўє
дьыалаіа — оіолорбут армияіа
дьыліаларын чэпчэтиигэ олох-
торун анаабыт, саллааттары
кытта тэґґэ Улуу Россия
кєґўлўн кємўскўўр «итии точ-
каларга» сылдьыбыт бары ийэ-
лэр ааттаныахтара.

Бу кинигэ — 20 сыллаах ўлэ-
бит тўмўгэ буолуоіа. Байыаннай
командирдар, ийэлэр, убайдар
уонна эдьиийдэр ахтыылара
тўмўллўбўт летопись кинигэ,
фотохроника кинигэ, сыыппара-

лар уонна чахчылар кинигэлэрэ
буолуоіа. Тыыннаах ордубуттар
єйтєн ылыллыбатах кэпсээннэ-
рэ, кырдьыктаах ахтыылара ки-
ириэхтэрэ. «Кутуріан сурукта-
ры» туппут ийэлэр уонна аіалар
сўрэхтэрин, дууЇаларын ыары-
ыта иґмит кинигэтэ буолуохта-
ах. Бу барыта биЇиги олорор
кэммитигэр, эдэркээн дьон олох-
торун толук уурар, онтон инбэ-
лиит буолан тєннєн кэлбиттэри
тойоттор билиммэт, доруобай
дьон ўлэтэ уонна олорор дьиэтэ
суох сылдьар кэмнэригэр буо-
лар.

Кўндў дьахталлар, ытыкта-
быллаах ийэлэр, эЇиги респуб-
ликаіа дьахталлар хамсааЇын-
нарын инники кирбиитигэр сыл-
дьаіыт. ЭЇиги этиигитин
истэллэр. Кинигэбитин таЇаа-
рарга ўп хомуйар ўлэ тэрээЇи-
нигэр кыттаргытыгар
кєрдєЇєбўт. Актыыбынайдык
кыттаргытыгар уонна олорор
сиргитигэр туЇааннаах ўлэни
ыытаргытыгар саарбаіалаабап-
пыт.

Хомуйбут ўпкўтўн ыытар-
гытыгар реквизиттэр:

Получатель: Emelyanova
Mariya

40817810176060007764/53
Viza electron
ОАО АК Сбербанк 8603/0061

Убаастабылы кытта,
комитет председателэ

М. ЕМЕЛЬЯНОВА

СОРУКПУТ  ДЬЭҐКЭ
Соторутааіыта улуустааіы ветераннар сэбиэт-

тэрин бастакы пленума буолла. Пленум сэбиэт,
президиум, ревизионнай комиссия састааптарыгар
эбии чилиэннэри киллэрии, отчуоттуур-быыбар-
дыыр конференция уурааіын олоххо киллэриигэ
дьаЇаллар уонна 2011 сылга ыытыллыахтаах ўлэ-
лэр сўрўн хайысхаларын тустарынан боппуруос-
тары дьўўллэстэ. Пленум ўлэтигэр социальнай
кємўскэл уонна пенсионнай фонда управлениела-
рын салайааччылара В.И. Гуляева, К.К. Ядрихинс-
кая, улуус Ытык сўбэтин председателэ В.А. Коле-
сов кыттыыны ыллылар.

Боппуруостары дьўўллэЇии олус кєхтєєхтўк
барда. Сэбиэт састаабын 24 киЇиэхэ тиэрдиэххэ
диэн этии киирэн чилиэннэринэн эбии И.З. Криво-
шапкин — Нам с., пенсионер, В.И. Гуляева — соци-
альнай кємўскэллээх буолуу управлениетын на-
чальнига, К.К. Ядрихинская — улуустааіы пенси-
оннай фонда начальнига, А.А.  Парников —
пенсионер, Нам с., И.Н. Гуляева — улуус дьаЇалта-
тын экономикаіа уонна ўпкэ управлениетын спе-
циалиЇа киллэрилиннилэр.

Сэбиэт президиума ўгўс куолаЇынан 9 чилиэн-
нээх буоллун диэн быЇаарылынна. Онон президи-
ум саґа састааба сўўмэрдэннэ. Председателинэн

КиЇи — киЇиэхэ

ЄРЎЎ ЭЙЭЛЭЭХ БУОЛУОХТУН

Н.Н. Баишев, солбуйааччынан М.Р. Петухов, сек-
ретарынан П.Т. Неустроева хааллылар. Чилиэн-
нэринэн В.А. Колесов, Т.И. Бурнашева, И.И. Ива-
нов, А.А. Парников, И.З. Кривошапкин, Д.И. Ядри-
хинская талылыннылар.

Ревизионнай комиссияіа И.Н. Гуляева, К.К.
Ядрихинская уонна И.Р. Леонтьев киирдилэр.

Пленум кыттыылаахтара Кыайыы скверин
салгыы саґардыыга, эбии тутууну ыытыыга ўбў
кєрдєрєрў, Ржев куораты босхолуур сэриигэ ох-
тубут буойуннарга туруоруллубут пааматынньы-
гы ситэттэрэри, тула єттўн тупсаіайдык оґорто-
рору наадалааіынан аахтылар. Сиэникэйгэ баар
сиртэн улуус ветераннарыгар сир учаастактарын
сыЇыаран саад-оіуруот кооперативын тэрийиигэ
ўлэлэЇэр сєптєєіўн эттилэр. Салгыы «Мэґэ Таас»
томнара, нэЇилиэктэр кинигэлэрэ таЇаарыллыы-
ларыгар кєхтєєхтўк кыттар наадатын санаттылар.
Куоракка баар М.К. Аммосов аатынан музей дьиэ-
тин кєрўў-истиии боппуруостарын куорат, рес-
публика салалтатыгар туруорсан быЇаартарар
туЇунан этии оґордулар.

Пленум «Нам улууЇа» МТ ветераннарын сэби-
этин отчуоттуур-быыбардыыр конференциятын
уурааіын олоххо киллэриигэ былааны бигэргэттэ.

И. ИВАНОВ

Былыр саха киЇитэ барахсан
бултуур аар тайіатын, балыкты-
ыр-кустуур кўєлўн хаЇаастаах
ампаарын курдук кєрєрє. Ыксы-
ыр-ыктарар кўннэригэр баай
Байанайыттан сўўрэр атахтаа-
іынан маанылатан, Кўєх  Боллох
о і о н нь о р т о н
кємўс хаты-
рык тааіы нан
к ў н д ў л э т э н
ўгўс ўйэлэри
туораан бач-
чаіа кэллэіэ.
Ол эрээри кэн-
ники кэмґэ,
ўйэтэ уларый-
ан диэххэ дуу,
кўєллэрбитин
кєрбєт -исти-
бэт, хара тыа-
бытын харыс-
таабат буоллу-
бут.  Атын
сиртэн араас
модун кўўстэ-
эх техникалаах
дьон кэлэн нэ-
Їилиэк сирин-
уотун ибили
тэпсэн, булдун-балыгын ыйы-
тыга суох єлєрєн-єЇєрєн барар
буоллулар.

Икки сыллааіыта нэЇилиэк
сиригэр-уотугар харыстабылла-
ахтык сыЇыаннаЇар туЇунан
«Хатырык нэЇилиэгэ» МТ баЇы-
лыга Пинигин А.М. уураах таЇа-
аран турар. Онно этиллэринэн
нэЇилиэк 33 балыктанар кўєллэ-
рин мээнэ балыктаабакка, соро-
іун сынньатан, сороіун балыга
хайдах ўєскўўрўн кєрєн муґха-
лыахха диэн этэ. Ол тўмўгэ хай-
дах буолбутун быйыл биллибит.
Муґхаланыахтаах 10-ча
кўєлтэн олохтоохтор, ыалдьыт-
тар илии тутуурдаах, єттўк ха-
ралаах тєннєннєр ўєрўўлэрэ
улахан. Єссє дьаЇалта тыыл ве-
тераннарыгар собо єлўўлээн

БУЛТУУР-БАЛЫКТЫЫР
СИРДЭРБИТИН ХАРЫСТЫАІЫҐ!

кырдьаіастар ўєрўўлэрэ муґу-
ра суох.

НэЇилиэк кырдьаіас балык-
сыта, сўбэЇитэ-амаЇыта маннык
кэпсиир:

«БаЇылыктар нэЇилиэк
муґхатыгар бэйэлэринэн ылсы-

быттарын аЇара биЇирээтим. Кэ-
лии-барыы єттўгэр хаайтарыы
суох буолла. Арыгыны иЇии бо-
буллан, дьон муґха ўлэтигэр
кєхтєєхтўк кыттар буолла. Бый-
ыл «Тоґуулаах» диэн 60-ча гаа-
лаах улахан эбэіэ ус муґханан
тўстўбўт. Єр сылларга муґха-
ламматах эбэ тўгэіэ кєбўтўллэн
балыга тупсуо диэн эрэнэбит.

Мин, кырдьаіас киЇи быЇы-
ытынан, туона ўктээЇинигэр,
муґха хаамтарыытыгар сўбэ-
ама биэрэбин. Кўєллэри былаан-
наан балыктыыр буолбуппут ба-
лык ўєскўўрўгэр тиэрдиэіэ. Ол
эрээри сорох сынньаппыт
кўєллэрбитин атын сиртэн кэлэн
уоран муґхалаан бараллара хо-
молтолоох».

Дьэ, итинник. Сорох харыс-

тыыр, сорох сымнатан эттэххэ,
«сотон барар». Бу дьон «атын
киЇи ампаардаах аЇын алдьат-
тыбыт» дии санаабаттара буолуо
дуо?

Маны туоратар сыалтан
туох ўлэлэр баралларын нэЇи-

лиэк баЇылы-
гыттан Алек-
сей Михайло-
в и ч т а н
ыйытабын:

— Быйыл
муґхалааЇын
с ў р д э э х
к є х т є є х т ў к
барда. Сырыы
ахсын 50-70-
ча киЇи сы-
рытта, балык-
тан да маппа-
тылар. Мин да,
нэЇилиэк дьо-
но-сэргэтэ да,
Илья Ивано-
вич Портня-
гиґґа, Инно-
кентий Афа-
н а с ь е в и ч
Винокуровка

(Мэхээіэ) уонна Николай Петро-
вич Слепцовка махталбыт ула-
хан.  БиЇиги кими да
кєґєєбєппўт, баЇаалыста, кэлэн
балыктастыннар.  Кырдьык,
уураах таЇааран баран олорон
биэрбэппит, хонтуруолу
кўўЇўрдўєхпўт, хонтуруоллуу-
бут даіаны. Балыктыыр, булту-
ур-алтыыр сирбитигэр кєґўлэ
суох киирбит элбэх дьон тутул-
лан сэрэтилиннэ. Кэмиттэн кэ-
мигэр сирбитин-уоппутун кэ-
рийэр рейдэлэри оґоробут.

БаЇылык сєптєєх дьаЇалы
ылбытын кэм-кэрдии  кєрдєрўє
буоллаіа. Онто да суох оппут-
маспыт чордонон кэнэіэски ыч-
чаппытыгар туох да хаалыа суох
курдук.

Эрчим БАїЫЛ

КиЇи сир ўрдўгэр
ўєскўєіўттэн, аЇыыр-сиир,
тыыннаах сылдьар туЇугар,
эт-тирии баранан, икки хара-
ґаны ыпсаран ўлэлээн-хам-
саан, єрє мєхсєн тахсар. Би-
лигин, ўйэ хаамыыта, кэмэ-
кэрдиитэ сайдан, былыргы
курдук эрэйдээхтик бултаа-
баттар. Ол эрэн, булка да, си-
эри-туому тутуЇуу биллэ ач-
чаан, симэлийэ сыЇан баран,
єрє кэіийэн эрэр. Майгы-
сигили, тыл-єс ыЇыллан, ба-
рыта тутуЇуллар диэіи кэ-
рэгэйгэ дылы. Онон сиэттэ-
рэн, туЇанаайаллар диэммин
Кэбээйи улууЇун ытык ки-
Їитин, Ўлэ Албан аатын II ст.
уордьанын кавалера, 80 саа-
стаах ытык кырдьаіас Васи-
льев Дмитрий Федорович
кэпсээнин билиЇиннэрэбин.

*  *  *
Муґха — єбўгэлэрбит ўгэс-

тэрин былыр-былыргыттан
биир бастыґ дьарыктара. Сайы-
нын, кыЇынын хаЇаанар,
кўннээіи  аЇыыр аспыт буол-
лаіа. Муґха тўЇэрдиґ да балы-
гы баЇан ылбаккын. Мантыґ
эмиэ сиэрдээх-туомнаах,  кэЇил-
либэт суруллубатах сокуоннаах.

Былыр, сут дьылларга, бэл,
эбэ балыгын биэрбэт этэ диил-
лэрин истэрим. Билигин, угут
эргийэн, кўєллэр толору уула-
наннар, кўєл бары да балыктам-
мыт быЇыылаах. Кўєл да араас-
таах буолааччы, сорох кўєлўґ
сыл ахсын балыгынан ыскай-
даммат, сыл кєтє-кєтє эмиэ бул-
танааччы. Ол аата эбэ бэйэтин
бэйэтэ кєрўнэр, балыгын уотар,
уутун ыраастанар. Эмис балык-
таах кўєллэр уулара ыраас буо-
лар. Эбэ сиэри-туому тутуЇары
сєбўлўўр. СўўрбэЇис ўйэ саіала-
ныыта єбўгэлэрбит муґханы
дьєЇєгєй оіотун сыспай сиэллэ-
эх сылгы барахсан сиэлинэн, ку-
туругунан хатан, остуолбалары

МУҐХА ДА СИЭРДЭЭХ-
ТУОМНААХ

баайан холбооттоон туґха оґос-
толлоро. Кэнники бэлэм диэл
оґоЇуллан улахан муґхалары
хаЇаайыстыбаларга, биирдиилэ-
эн дьон таґынан муґхалыыр бу-
олбуппут.

Муґха тєЇє элбэх киЇилээх,
тэрээЇиннээх буолар да, эбэґ
оччонон эрэйгин толуйан, кємўс
хатырыктааіынан кўндўлўўр.
Эбэлэрбитин, ампаардаах аспыт
курдук, саныыбыт. Эбэіэ кии-
риэґ иннинэ, сиэрин-туомун
ситэрэн, кєрдєЇєн-ааттаЇан
«айах тутаіын». Хайаан да аЇыы
утах кутуллуохтаах диэн буол-
батах, былыргыттан эбэлэрбит
кўндўлэтэ ўєрэммит астарынан,
арыылаах алаадьынан, чэйинэн,
кымыЇынан айах тутаіын.

Муґха тўЇэр сирин, муґхаґ
тєЇє иэннээх сири ыларынан
кєрєн, хааман, хаарынан бэлиэ-
тээн кэбиЇиллэр. Ол быЇыыты-
нан муґханы ыытаіын, кээмэйэ
онно сєп тўбэЇиэхтээх. Маґнай
муґха  тўЇўєхтээх сирин
тўргэнник,киэґник хаарын
кўрдьўллэр.  Муґха ўлэтин
ўчўгэйдик билэр, сатыыр аннь-
ыыЇыт, ўтўмэхчит дьоннор на-
ада буолааччылар. Муґханы
тўЇэрээччилэр, нырыыЇыттар
ойбоннорун алларан бараллар,
кўєлгэ киирбит дьон хап-сабар
кємєлєЇєн барыахтаахтар. Дьон
ўлэлиирин кєрєн турааччылар
баар буолааччылар, ол олус ку-
Їаіан кэмэлдьи.

Улахан кўєллэри 30-40 киЇи-
нэн муґханы тас єттўнэн кэк-
кэлэЇэ таЇааран, балыгы кўєйэн
муґхалыырбыт. Кўєлў сирит-
тэн, уутуттан, дириґиттэн кєрєн
иґнигэстээх, мастаах буоллаіы-
на муґханы иитэн, бэлэмнээн
баран, тоЇуйан, ўўрэн аіалан ба-
лыктыыр туЇалаах буолааччы.
НырыыЇыттар, муґха устар си-
ринэн тэйиччи ойбон алларан,
хатыґ маЇынан ууну булкуйан
балыгы хамсаталлар. Ўтўмэх-

читтэр ойбонунан муґха бара-
рын кєрє сылдьан ўтўмэхтэри-
нэн салайан биэрэллэр, анньы-
ыЇыттар муґха айаныттан
кєрєн, сўрўннээн биэрэллэр.

Муґха ийэтигэр балык туо-
лара нырыылааччылартан бы-
Їаччы тутулуктаах. Муус тоґ-
ноіуна балык сырыыта бытаа-
рар, онон нырыылаан, тыас
таЇааран балыгы хамсатар эл-
бэіи быЇаарар. Муґха тахсара
чугаЇаатаіына, нырыыЇыттар
кўєйэ кєтєн кэлэн муґха тахсар
сиригэр мусталлар. Элбэх балык
хомуллан кэллэіинэ, таасчыт
(муґханы таЇаарааччы) аргыый
соіус тохтоппокко соЇон таЇаа-
ран, балыгын сўўрўнэн мууска
таЇааран тэлгэтэр. Бєдєґнєєн,
кыралаан наардыыллар. Муґха-
ны иккиЇин тўЇэрбэт буоллах-
хытына хомуйаіыт, ол кэмґэ
балыктар бєЇўйэллэр. Сўўрўнэн
баЇарга алдьамматтар.

Балык таіыстаіына саґа-иґэ
хойдор, ўєрўўґ ўрдўўр. Эбэіэ
махтанар тыллар этиллэллэр.
Ўллэстэргэр, тэлгэммит балыгы
тєгўрўйэ туран, уочаратынан
кутааччыга куулгун тоЇуйбуту-
нан кэлэіин, куттардыґ да ааЇа
тураіын. Эбэіэ киирбит киЇи
матыа суохтаах. Муґхаіа кирдэ-
эх, ол аата єлбўттээххэ сылдьы-
быт киЇи киирэрэ былыр-бы-
лыргыттан кєґўллэммэт. Бу су-
руллубатах сокуон, ол эрэн
булгу толоруллуохтаах. Оннук
киЇи баар буоллаіына, эбэ балы-
гын биэрбэт. 40 хонугун кэннит-
тэн биирдэ киириэхтээх.
Кєґєнсєр тылы-єЇў эбэлэр эмиэ
сєбўлээбэт ўгэстээхтэр. Ол иЇин,
муґхаіа атын сиртэн ыалдьыт
баар буоллаіына, бастакынан
кўндўлўўгўн.

Бўтэн тахсаргар эбэіин ыра-
астыыгын. Бєіў-сыыЇы хаал-
ларбаккын. Туттар тэрилгин,
уЇуктааіы, умнан да хаалларыа
суохтааххын. ТєЇєнєн эбэлэрби-
тин ыраастык тутабыт, кєрєбўт-
истэбит да, оччонон сибиэЇэй
аЇылыгынан хааччыныахпыт
буоллаіа.

Т. НИКОЛЬСКАЯ

БЄТЄҐКЄСКЄ
БУУЛААБЫТ БЄРЄ

Быйыл Сахабыт сирин араас оройуоннарыгар бєрє мэнээктээ-
битин туЇунан сураіы истэммин 80-с сылларга Верхоянскай орой-
уонун Адыаччы совхоЇун киин бєЇўєлэгэр буолбут быЇылааны
єйдєєн кэлэн ахтыы суруйарга быЇаарынным.

Биир сааскы ылааґы кўн Адыаччы совхоЇун парткомун секре-
тара Р.А. Потапов Бєтєґкєстєн ўс кєстєєх АлыЇардаах учаастагар
ГАЗ-69 массыынанан аргыый, тыа суолунан айаннаан иЇэн, 7-8 км
барбыттарын кэннэ, уун-утары биир кўєрт ыт иЇэр эбит. ЧугаЇаан
кєрбўттэрэ ыттара дьиґнээх бєрє, тылын таЇааран, сыраана сак-
кырыы иЇэр эбит. Роман Афанасьевич суоппарыгар: «Массыына-
іын тўргэтэт, бєрєнў тэбистэр», — диэбит. Суоппара гааЇын ўктээн
биэрбит, дьэ астарыах курдук ыга сўўрдэн кэлбиттэригэр кыылла-
ра кыл-мўччў суолтан туора ойон биэрбит. Онтон кэннилэрин хай-
ыЇан кєрбўттэрэ, бєрєлєрє суолга киирэн, баран испитин курдук
оргууй аіай баран эрэр эбит. Онуоха массыыналарын эргитэ охсон,
эмиэ тэбистэрээри кэнниттэн ыга чугаЇаан кэлбиттэригэр, бєрєлєрє
эмиэ сыыЇа-халты кутуругун оіустаран тыа диэки куоппут.

Былыр-былыргыттан биллэринэн ханнык баіарар кыыл моЇуо-
іурдаіына эрэ суолга киирэр уонна бєЇўєлэккэ чугаЇыыр. Бу дьыл
бэйэтэ да хаара халыґа 70-80 см этэ, онон туох эрэ ыарыыга ыллар-
быт кыыл буолан суолга киирдэіэ диэн тўмўк оґороллор.

Бєтєґкєстєр ыттарын утуйалларыгар биирдэ аЇаталлар, оннук
аЇыыр ыт тўўн тоґмот уонна тулуурдаах буолар дииллэр. Бу киэЇэ
эмиэ куолуларынан ыттарын ыга аЇатан баран утуйа сыттахтары-
на, ыттара тўўнў быЇа ўрэн ардыріаЇан тахсыбыттар, дьон ыттары
туох эрэ дьээбэлээтэ диэн сэрэйбиттэр. Онтукалара сарсыарда хон-
туораіа Роман Афанасьевич бэіэЇээ бєрєнў кєрсўбўттэрин кэпсээ-
битигэр дьэ чуолкайданар. Кэпсээн бєЇўєлэккэ туолар. Киномеха-
ник Корнилов Володя бєрє мин ыппын кытта бэрт єр охсустулар
быЇыылаах, икки єттўттэн ыт да, бєрє да тўўлэрин лоскуйдара
сыталларын кєрдўм дии-дии
кэпсиир. Кини ыта сибирс-
кэй лайка, 70-ча киилэлээх,
бєЇўєлэк ыттарыттан саа-
май улаханнара этэ. Иккис
тўўн эмиэ ыттарга айдаан-
наах тўўн буолар, икки тўўн
холбоон бєрє 17 ыты кытта
охсуспута биллибит.

Тыа саіатыгар олорор 10
оіолоох С.П. Потапов сарсы-
арда мас кыстыырыттан мас
сыыЇа хомуйа сырыттаіы-
на бєрє такымыттан кўўскэ
ытыран тардыбытыгар со-
Їуйан уонна ыарыытыттан
ыЇыы-хаЇыы бєієнў тўЇэрбитигэр дьонноро тахсаннар онон-манан
тамнаан кыыллара ойуур диэки ыстана турбут. БалыыЇаіа тылла-
аннар, быраас кэлэн кєрєн-истэн баран «СуЇал кємє» массыына-
тын ыґыран Баатаіайга ыыталлар. Оройуоґґа илдьэн Степан Пет-
ровиЇы изолятор хоско сытыаран ыйы быЇа эмтээбиттэрэ. Адыач-
чы совхоз лесхоЇун, нэЇилиэк сэбиэтин депутатын иирбит бєрє
дьиэтин таЇыгар такымыттан ытыран соспут диэн сурах оройуону
биир гына таріанар. Оттон Бєтєґкєскє буоллар, ўЇўс тўўн ўўнэр,
дэриэбинэ атын єттўгэр олорор республика бастыґ сылгыЇыта
Потапов Василий Николаевич (Бычык) дьиэтин таЇыгар, тўўн 3 чаас
саіана, бєрє икки ыттарын кытта охсуЇа сырыттаіына ахсыска ўєрэ-
нэр уола Артур аіатын туоЇапкатын ылан тахсан, бєрє олоро
тўспўтўгэр сўўскэ ытан єлєрєр. Сарсыныгар аіата хонтуораіа ти-
ийэн уолум адьыріаны ытан єлєрдє диэн кэпсиир. Ону истэн дьон
бары єрє тыына тўЇэллэр, Артур хорсунун сєієр-махтайар, хайгы-
ыр, ўс хонугу быЇа буулаабыт бєрєттєн быыЇаабыт оіоіо махтанал-
лара дэлэ буолуо дуо? Хоту дойду оіолоро кыра саастарыттан бул-
ка-алка сылдьыЇа ўєрэхтээх буолан эр санаалаах, булугас єйдєєх,
кыайыгас-хотугас хоЇуун дьон буола улааталлар.

Онтон бєрє єлўгўн хонтуораіа аіалан кєрўў-истии, быЇаара са-
тааЇын бєіє, оройуоннар «бєрє тєбєтўн быЇан Дьокуускайга
ыытыґ» диэн буолар. Совхоз ветеринар дьахталлара эр дьоннору
кємєлєЇўннэрэн бэрт эрэйинэн бєрє баЇын быЇан онно ыыталлар.
Онтон Дьокуускайтан телеграмма кэлэр «бєЇўєлэк ыттарын бары-
тын єлєрўґ» диэн. Дьэ, нэЇилиэнньэ ортотугар быЇыы-майгы ула-
рыйа тўЇэр, ким таптыыр ытын єлєттєрўєн баіарыай. Булчуттар ўс
ыттаах буоллахтарына, биир ыты бэйэлэрин эппиэтинэстэригэр ха-
алларыахтарын сєп диэн хос быЇаарбыттара. НэЇилиэк испииЇэ-
гэр 175 ыт баар диэн суруллубут. НэЇилиэк сэбиэтин єр сылларга
салайан олорбут председатель Н.З. Слепцов киЇитэ кини буолан
ылыннарыылаах тылынан дьону єйдєппўтэ, уоскуппута.

Николай Захарович тэрээЇин ўлэни сўрдээх оперативнайдык
салайбыта: ўс киЇиттэн састааптаах комиссия тэрийбитэ (охотоб-
щество председателэ мин, кылаабынай ветеринар И.И. Харитонов
уонна биир медик); нэЇилиэнньэіэ оЇуобай уураах таЇаарар. Ол уура-
аіынан хас биирдии ыттаах ыалларга барыларыгар бэбиэскэлэри
хонтуора ўлэЇитинэн илии баттатан туттараллар, ыттарын ветери-
нар хонтуоратыгар ыйыллыбыт чааска булгуччу аіалан биэрэллэ-
ригэр сорудахтаммыта, аіалбатах киЇи улахан ыстараап тєлўўр
уонна иирии ыарыыта турдаіына сокуонунан эппиэттиир диэн. Ўгўс
дьоннор ыттарын тєЇє да хараЇыйдаллар аіалан биэрбиттэрин сон-
но бєрє дьаатынан Харитонов укуоллаталаабыта, єлєн биэрбэккэ
эрэйи кєрбўттэрэ, ол иЇин доруоп саанан ытарга быЇаарбыппыт.
Ол гынан баран, биир да киЇи сєбўлэммэккэ, арай эдэр депутат
Акимов Дмитрий сєбўлэЇэн ўєрдўбўтэ. Ол быыЇыгар ытын дьиэ-
тигэр кистии сатаабыт диэн, бєЇўєлэктэн хас да биэрэстэлээх сир-
гэ илдьэн маска баайбыт диэн баар этэ. Сэбиэттэргэ баар испииЇэ-
гинэн саЇыарбыт ыттарын булан дьаЇайыллыбыта, оттон ойуурга
бааллыбыт барахсаттар киэЇэ ас кєрдєєн айдааран бэйэлэрин бил-
лэрэн кэбиспиттэрэ. Ол курдук бєрє ииримтийиитин утары
Бєтєґкєс дьоно кылгас кэм иЇигэр хайа кыалларынан бары туру-
наннар кыайан турардаахпыт.

Ол бєрє кэлин, сорох дьон сэрэйэринэн, ииримтийиинэн ыалдь-
ыбакка, кєннєрў дьааты сиэн иирбит буолуон сєп эбит. Адыаччы
совхоз ыраах учаастактарыгар бєрєлєр бааллара кыЇыґґыттан
биллибитэ, сылгыЇыттар куруппааскы, бочугурас истэригэр дьаа-
ты уган баран бєрєлєр орохторугар олордуталаан эбэтэр талахха
ыйаан араас албастары оґорбуттар этэ.

С.С. КОЛЕСОВ,
тыыл ветерана,

оччотооіу охотобщество председателэ
Нам, 1 Хомустаах

«Ўўтээн ўЇўйээннэрэ» — булчуттарга, балыксыттарга аналлаах балаЇа

БИИР ТЫїЫЫНЧАНЫ УОРААРЫ...
Олунньу 20 кўнўгэр Нам с. олохтооіо гр-ка Ч. биллэрбитинэн

дьиэтиттэн 47 тыЇ. солк. уонна фотоаппарата сўппўт. Олунньу 18
кўнўгэр Нам с. олохтооіо гр-ка С. биллэрбитинэн олунньу 16
тўўнўгэр «Талба» ырыынакка турар атыылыыр павильон кўлўўЇўн
алдьатан киирбиттэр уонна 1 тыЇ. солк. харчыны уорбуттар. Олун-
ньу 16 кўнўгэр Хамаіатта олохтооіо гр. С. биллэрбитинэн гр. А. ал-
быннаан туран ЗИЛ-131 массыынаны 45 тыЇ. солк. суумаіа атыы-
лаабыт. Олунньу 20 к. Нам с. олохтооіо гр-ка С. биллэрбитинэн олун-
ньу 19 к. киэЇэ 9 ч. саіана биллибэт массыына дьиэ олбуорун
тўґнэри кєппўт. ГАИ 688 транспоры бэрэбиэркэлээбит, 54 борото-
куол толорбут, 1 итирик киЇи тутуллубут, 2 суол быЇылаана тах-
сыбыт.

Кўндў коллегабытын, наставникпытын, РФ уопсай ўєрэхтээ-
Їинин бочуоттаах ўлэЇитин НАДЕЖДА НИКОЛАЕВНА МАКА-
РОВАНЫ тєрєєбўт кўґґўнэн — 55 сааскын томточчу туолбукку-
нан ис сўрэхпититтэн итиитик-истиґник эіэрдэлиибит!

Эн киэґ билииґ, ўлэіэр бэриниилээх, ирдэбиллээх буолууґ
биЇиэхэ холобур буолар. Баіарабыт Эйиэхэ, оіолоргор, сиэннэргэр
чэгиэн-чэбдик доруобуйаны, ўрдўк ситиЇиилэри, уйгуну-быйаґы,
ўгўс ўєрўўнў, дьолу!

Эіэрдэни кытта ХСФЛ омук тылын холбоЇуга

Дириґник убаастыыр, ытыктыыр, таптыыр дьўєгэбитин, тыа
хаЇаайыстыбатын ветеранын ДМИТРИЕВА ЕЛИЗАВЕТА МИ-
ХАЙЛОВНАНЫ кэрэ-бэлиэ кўґґўнэн — єрєгєйдєєх ўбўлўєйгўнэн
итиитик-истиґник эіэрдэлиибит уонна кытаанах доруобуйаны,
уЇун ўйэни, дьолу-соргуну баіарабыт!

Бииргэ ўєскээбит, ўєрэммит ўєлээннээхтэриґ

30-тан тахса сыл тыраахтар тимир кєлєнў тэЇииннээн улуус-
пут суоллара туруктаах буолалларын туЇугар туруулаЇан ўлэлэ-

эн, кырата суох кылааккын киллэрсэн, тэрилтэ-
бит биир кўєн туттар киЇитин, убаастабыллаах
МИХАИЛ НАЗАРОВИЧ ОКОНЕШНИКОВЫ 70
сааскын туолбут ўєрўўлээх ўбўлўєйгўнэн уонна
Аіа дойдуну кємўскээччилэр кўннэринэн илии
тутан истиґник эіэрдэлиибит!

Баіарабыт Эйиэхэ оіолоруґ, сиэннэриґ сити-
Їиилэрэ, ўєрўўлэрэ уЇун ўйэґ ўктэлинэн буолу-
охтун. Киирэн кэлбит кырдьар кэмґэр кыайта-
рыма, сасыЇа оонньуур сааЇырар сылларгар сан-
ньыйбакка, сўрэіиґ баіатын сўЇўєіўґ уйуохтун.

Бииргэ ўлэлээбит ўєлээннээхтэриґ
З.И. Егорова, М.Г. Гладкова

Кўндўтўк саныыр оіо сааспыт дьўєгэлэрин ПЕТРОВА ЕКАТЕ-
РИНА ГРИГОРЬЕВНАНЫ, ОКОНЕШНИКОВА ТАТЬЯНА НИ-
КОЛАЕВНАНЫ 70 сааскытын туолбут кэрэ-бэлиэ кўґґўтўнэн ис
сўрэхтэн иэйэн туран эіэрдэлиибит!

УЇун дьоллоох олоіу, кэрэ сэбэрэни, уостубат эрчими, олоххо
тапталы баіарабыт!

Эіэрдэни кытта Тараіана сайылык кыргыттара
Григорьева М.Е., Лукинова Ф.К.,

Колесова А.И., Дьяконова П.А.

Уважаемого хирурга СЕМЕНОВА ИННОКЕНТИЯ КОНСТАН-
ТИНОВИЧА и весь медперсонал хирургического отделения ис-
кренне поздравляем с Днем Защитника Отечества и наступающим
праздником весны 8 Марта! Благодарим за Ваш труд и терпение.

Желаем крепкого здоровья, успехов в Вашем благородном тру-
де, семейного счастья и благополучия!

С благодарностью семья Перевалова Ю.И.

Распоряжение
18.02.2011 N 176-р
О СНЯТИИ КАРАНТИНА НА

ТЕРРИТОРИИ НАМСКОГО УЛУ-
СА

В связи со снижением эпидпо-
рога заболеваемости ОРВИ и грип-
пом, распоряжаюсь:

1. Начальнику МУ "Управление
образования Намского улуса" (Дья-
конова В.Н.):

1.1. Снять карантин в общеоб-
разовательных, в том числе зак-
рытых детских учреждениях (ин-
тернатах), учреждениях дополни-
тельного образования с 21 февраля
2011 года.

2. Главам поселений муници-
пальных образований, руководите-
лям предприятий, учреждений:

2.1. Снять ранее принятые ог-
раничительные и предупредитель-
ные меры по карантину.

3. Контроль исполнения насто-
ящего распоряжения оставляю за
собой.

Глава улуса А. ИЛЬИН

ПОЛОЖЕНИЕ
XVII-го республиканского тур-

нира по вольной борьбе среди юно-
шей 1998-99 г.р. на призы Н.К.
Алексеева

1. Цели и задачи:
— повышение спортивного ма-

стерства юных борцов;
— пропаганда и популяризация

вольной борьбы в улусе.
2. Сроки и место проведения:
Турнир проводится 26 февра-

ля 2011 г. с. Аппаны.
День приезда и взвешивание:

26 февраля 2011 г., с 9.00 ч. в КСК
с. Аппаны.

Начало соревнований: с 10.00
ч. в КСК с. Аппаны

Мандатная комиссия работает
26 февраля с 9.00 ч.

3. Руководство:
Общее руководство подготов-

кой и проведением соревнований
возлагается на оргкомитет,
ДЮСШ. Непосредственное прове-
дение соревнований возлагается на
судейскую коллегию, утвержден-
ную оргкомитетом.

4. Участники и условия прове-
дения:

К участию допускаются юноши
1998-99 г.р.

Весовые категории: юноши 26,
28, 30, 32, 35, 38, 42, 46, 50, 55, св.
55 кг.

5. Награждение:
Победители и призеры турни-

ра награждаются памятными меда-
лями, дипломами и спец. призами.

6. Расходы:
Расходы, связанные с питани-

ем, размещением, проездными не-
сут командирующие организации.

Участники в обязательном по-
рядке должны иметь постельные
принадлежности, справку СЭС и
КВД.

Участники допускаются строго
по медицинской справке.

7. Заявки
Предварительные заявки на

участие по адресу:
с. Намцы, ул. Ленина, 8, ДЮСШ,

тел. 411(62) 41-7-83
Данное положение является

официальным вызовом .
Оргкомитет

Хомустаах 1-кы нэЇилиэгэр
шиномонтаж  аЇылынна. Шиномон-
таж єґєтўн туЇанаргытыгар
ыґырабыт. Ўлэлиир кэмэ сарсыар-
да 9-тан киэЇэ 7-іэ дылы, эбиэт 1-
2 ч. дылы, єрєбўлэ суох. «Аартык»
маіаЇыын утары. КыЇаліалаахха
тўўн да кємєлєЇєргє бэлэммит.

Тел. 25-3-25, 89244611152,
89248697551

Продаю или меняю Toyota
Haice 96 г.в., дв. 1 KZ, 4 WD, цв.
бело-серый, электро табло, грязе-
вая резина, литье. Срочно.

Тел. 89247639404

Продаем картошку — 30 руб.,
свеклу — 40 руб., морковь — 40
руб.

Тел. 23-5-50, 89244611976

Имиллибэтэх, кыЇыґґы анда-
атар тириитэ атыыланар (25 уст.).

Тел. 89142306933

МАХТАНАБЫТ
Кэлэн иЇэр Аіа дойдуну кємўскээччилэр кўннэринэн табаа-

рыстарбын, уолаттарбын уонна улуус кўўстээх аґардарын итии-
тик-истиґник эіэрдэлиибин!

Мин сэтинньи бўтэЇик кўннэригэр (2010 с.) икки «Урал» массы-
ыналары сыыЇа туттан муус алдьанан ууга тўЇэртээбитим. Ўс ый
устата тымныыны аахсыбакка тыаіа тахсан ўлэлэспит, кўўс-кємє
буолбут дьоммор улахан махталбын тиэрдэбин.

Бастатан туран, 1 Хомустаах нэЇилиэгин баЇылыгар Атласов
А.П., баЇылык солбуйааччытыгар Жирков В.Г., Намнааіы «Сель-
хозхимия» суоппарыгар Ильин Николайга, Нам олохтоох суоппара
Попов В.Д., Никольскайтан Нератов Н.Е., Нератов П.Е., Дьокуускай-
га олорор суоппар табаарыстарбар Ядреев В.П., Сидоров А.А., Яд-
реев Н.П., кўтўєппэр Моякунов Д.А., 1 Хомустаах суоппар уолат-
тарбар Баишев Р.С., Бурнашев Г.Е., Суздалов Н.Ф., Петров И.И., Оле-
сов Л.И., тєрєппўт уолаттарбар Николайга, Виталийга, Петяіа,
Васяіа уонна Ньургуґґа.

Барыгытыгар баіарабын ыстаал курдук кытаанах доруобуйа-
ны, ўлэіитигэр-ўєрэххитигэр ситиЇиилэри, тус олоххутугар туох
баар ўчўгэйи, дьолу-соргуну! Дьоґґо-сэргэіэ куруутун ўтўєнў-
кэрэни эрэ саіыґ!

Эіэрдэни, махталы кытта табаарыскыт, аіаіыт
Сивцев Николай Васильевич

Распоряжение
15.02.2011 N 01-08-32
О СОБЛЮДЕНИИ МЕР БЕЗО-

ПАСНОСТИ НА ТЕРРИТОРИИ
МО "ЛЕНСКИЙ НАСЛЕГ"

В связи с производством зем-
ляных работ по газификации жи-
лых домов в с. Намцы Намского
улуса, распоряжаюсь:

1. Соблюдать меры безопасно-
сти населению на территории МО
"Ленский наслег" во время произ-
водства земляных работ по гази-
фикации жилых домов сроком с
09.02.2011 г. по 31.12.2011 г.

2. Подрядчику (ООО ПМК "На-
мгазстрой") согласовать с ГИБДД
ОВД по Намскому району (Кирил-
лин М.Н.) подрядные работы и

УГРС ОАО "Сахатранснефтегаз".
3. Подрядчику (ООО ПМК "На-

мгазстрой") установить соответ-
ствующие дорожные знаки на мес-
те проведения работ в целях безо-
пасности дорожного движения в
срок проведения подрядных работ.

4. По окончании подрядных ра-
бот подрядчику (ООО ПМК "На-
мгазстрой") провести восстанови-
тельные работы в соответствии с
требованиями ГОСТ.

5. Данное распоряжение опуб-
ликовать в районной газете "Эн-
сиэли".

6. Контроль исполнения данно-
го распоряжения оставляю за со-
бой.

Глава МО "Ленский наслег"
П.М. ПОПОВ

КЭРИЭСТЭБИЛ
 БиЇиги дьиэ кэргэн туллубат тутааіа, суон дурдата-хаххата,

тапталлаах кэргэним, амарах аіабыт, эйэіэс эЇээбит, хос эЇээбит,
Нам улууЇун Хатырык нэЇилиэгин олохтооіо, ўлэ,
сцена уонна спорт ветерана Левин Василий Ильич
орто дойдуттан кўрэммитэ бу сыл олунньу 25
кўнўгэр биир сылын туолар.

Таптыыр, убаастыыр киЇибит сытыары-сымна-
іас майгылаах, куруук ўлэ ўєЇўгэр сылдьара. 33 сыл
бочуоттаах сынньалаґґа тахсыар дылы суоппар-
даабыта. Онтон хаЇаайыстыба тэринэн сўєЇў, сыл-
гы ииттибитэ. Ыллыырын олус сєбўлўўрэ. Ветеран-
нар кўрэхтэригэр мас тардыЇыыга, саахымакка ми-
эстэлэЇэн элбэх наіараадалардаах. Тыаіа
сылдьарын, бултуурун, балыктыырын олус сєбўлўўрэ. Уола улаа-
тан техникаіа, булка-аска ўєрэппитэ, сиэри-туому тутуЇарга уЇуй-
бута. Сиэннэрин олус сєбўлўўрэ. Элбэх бириэмэтин кинилэри кы-
тары атаарара, кинилэр ситиЇиилэриттэн ўєрэрэ.

БиЇиги олус суохтуубут. Аіабытынан, эЇээбитинэн киэн тутта-
быт. Тапталлаах кэргэним БаЇылай сиппэтэх санаатын, ситэ олор-
ботох олоіун оіолоро, сиэннэрэ, хос сиэннэрэ салгыахтара, ыччат-
тара аатын ааттатыахтара.

Кэргэнэ, оіолоро, кўтўєттэрэ, кийиитэ, сиэннэрэ,
хос сиэннэрэ, чугас аймахтара




